
Ariketak

Igurtzitxo bat emongo dostazu?
Landuko dittugunak:

Lagunduko dostazu? ≠ Laguntzen  dostazu?  

IKASMAILLA: LHko goi ziklua eta DBH
TALDIA: bi  taldetan
HELBURUA:  gauzak eskatzeko “emongo dostazu?” egitturia erabiltzia
MATERIALA: 

AZALPENA: 

Ikasliak bi taldetan banatuko dira eta bi multzuak bata bestiaren parian jarriko dira. Talde bakoitzak txartel-multzo bat edukiko dau, eta ikasliak banaka  beste taldeko ikasle bat aukeratu eta tokatu jakon txartela begiratu barik hartu, eta bertan  jartzen dabena aukeratutako ikasliari  eskatuko dotsa; txarteletan muxua, laztana, ostikada, atxumurkada , ..eta horrelakuak agertuko dira.(batzuk gustokoak eta beste batzuk gustoko ez direnak). Adibidez:

            - Leire, gaur hotzez akabau biharrian nago eta emongo dostazu igurtzitxo  bat, ia berotzen naizen?—Orduan Leirek erantzungo dotsa: —
           - Zeuk ikusi! Ezkerrakin emongo dotsut ala eskumiakin emongo dotsut?

           - Neri parra dost. Zotz egingo dogu?

Orduan ikasle bakoitzak bi eskuak bizkar atzian gordeta dauzkala eskuma ala ezkerra aukeratzeko zotz egingo dabe. Eskumako eskurako 1etik 5era kopuru bat eta ezkerrekorako beste bat aukeratuko dau bakoitzak (bi eskuetan zenbaki berbera edo beste bat aukeratziak berdin dotsa); hau da, guztira 4 eskuek jokatzen dabe. Bat, bi eta hiru! kontatu eta gero 4 eskuak batera erakutsi eta bi eskumako eta bi ezkerreko eskuetako hatzamar kopuruen batuketa egingo da: “eskuma + eskuma” eta “ezkerra + ezkerra”. Bi batuketen emaitza konparatu eta batura altuena lortu dabena izango da Leirek igurtzixa (kasu honetan) emoteko erabiliko daben eskua. Adibidez: ezkerreko eskuen batura 8 eta eskumako eskuen batura 5 baldin bada, ezkerreko eskua erabiliko da. Bi batuketen emaitza berbera baldin bada, berriro egingo da zotz. Emaitza honek Leirek igurtzixa emongo dotsan edo ez erabakiko dau: emon daigun Leirek idazteko eta abar gehixen erabiltzen daben eskua eskuma dala, eta zotz egiterakuan eskumako eskua irabazle suertatzen dala; kasu honetan Leirek ez dotsa igurtzirik  emongo, eta hau esango dotsa:

           -Esku honekin gehixegi  berotuko zaittut eta badaezpada be ez dotsut igurtzirik emongo. 

          Edo laztana emotia danian: 

          - Esku honekin gehixegi berotuko zaittut eta badaezpada be ez dotsut laztanik emongo.

Baiña ikasliak gutxien erabiltzen daben eskua ateratzen  bada, (Leireren kasuan ezkerra) esku horrekin igurtzi bat emongo dotsa), zera esaten dotsan bittartian:   

          -Eskatzia merke, eta emotia debalde. Etorri politt hori!  

         Matraillekua, ipurdikua, ... elkarri emotekuak etaratzen diranian ez dira indarrez emongo “gezurretan” edo “plantak egiñaz” eta ahalik eta goxuen.
         Gero, beste ikasliaren txandia izango da, eta honek ikasle bat aukeratu, txartela hartu eta berari txartelian jartzen dabena eskatuko dotsa. Txandaka ikaslez ikasle eskatuz juango dira, ikasle danak zeozer emon eta zeozer jaso arte.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

